
अतारांकित प्रश्‍न संख्या 957
03 दिसम्‍बर, 2012 के लिए प्रश्‍न
पंजाब में धान की खरीद में अनियमितताएं
957.  श्री बलविंदर सिंह भुंडर: 
क्या उपभोक्ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क) क्या पंजाब राज्य नागरिक आपूर्ति निगम लिमिटेड पंजाब में भारतीय खाद्य निगम की ओर से धान की खरीद कर रहा है;

(ख) क्या पंजाब राज्य नागरिक आपूर्ति निगम ने धान की खरीद के लिए भारतीय रिजर्व बैंक से प्राप्त नकद ऋण सीमा का भी उपयोग किया है जिस पर वह ब्याज का भुगतान कर रहा है;

(ग) यदि हां, तो क्या पंजाब राज्य नागरिक आपूर्ति निगम के कुछ अधिकारियों ने काली सूची में डाली गई चावल मिलों को धान आवंटित किया था जिन्होंने प्रसंस्कृत चावल के अपने भंडार को सरकारी एजेंसियों में जमा नहीं किया और उसे खुले बाजार में बेच दिया था;

(घ) यदि हां, तो ऐसे अधिकारियों के विरूद्ध क्या कार्रवाई की गई है; और
(ङ) ऐसी अनियमितताओं को होने से रोकने के लिए क्या कदम उठाए गए हैं?

उत्तर
उपभोक्ता मामले, खाद्य और सार्वजनिक वितरण मंत्रालय में राज्य मंत्री (स्‍वतंत्र प्रभार)
(प्रो0 के0वी0 थॉमस)
(क) : जी, हां। पंजाब राज्य नागरिक आपूर्ति निगम भारतीय खाद्य निगम/भारत सरकार की ओर से धान की खरीद कर रहा है।
(ख) : जी, हां।
(ग) : जी, नहीं। पंजाब राज्‍य नागरिक आपूर्ति निगम ने ऐसी कोई घटना होने से इंकार किया है।
(घ) और (ङ): उपर्युक्‍त (ग) को देखते हुए प्रश्‍न नहीं उठता।
******
